
<<Պետական գույքի մասնավորեցման (սեփականաշնորհման) մասին>> Հայաստանի Հանրապետության օրենքի 3-րդ, 4-րդ, 14-րդ և 17-րդ հոդվածներին համապատասխան` Հայաստանի Հանրապետության կառավարությունը   ո ր ո շ ու մ  է.

1. Թույլատրել Հայաստանի Հանրապետության կառավարությանն առընթեր պետական գույքի կառավարման վարչությանը՝ իր տնօրինության <<Քաղաքաշինության գիտահետազոտական և նախագծային ինստիտուտ>> բաց բաժնետիրական ընկերության (այսուհետ` ընկերություն) (գտնվելու վայրը` ք. Երևան, Դ. Անհաղթի 23) բաժնետոմսերը (այսուհետ՝ գույք)  մասնավորեցնել մրցույթով:

2.   Սահմանել`                                                                                                                                           

1) ընկերության ակտիվների` Հայաստանի Հանրապետության կառավարության 1998 թվականի մարտի 27-ի N 209 որոշմամբ սահմանված կարգով՝ 2012 թվականի հունիսի 26-ին  գնահատված արժեքը` 4 485 հազ. դրամ.

2) մրցույթով մասնավորեցման ենթակա գույքի նվազագույն գինը` 500 հազ. դրամ:

3.  Ընկերության պարտավորությունները 2012 թվականի ապրիլի 1-ի դրությամբ կազմել են 5 125 հազ. դրամ, այդ թվում` 

1) կարճաժամկետ կրեդիտորական պարտքեր Հայաստանի Հանրապետության պետա​կան բյուջեի գծով` 697 հազ. դրամ.

2) կարճաժամկետ կրեդիտորական պարտքեր` պարտադիր սոցիալական ապահովա​գրության գծով` 963 հազ. դրամ.

3) կրեդիտորական պարտքեր անձնակազմին աշխատանքի վարձատրության գծով՝ 3422 հազ. դրամ.

4) այլ կրեդիտորական պարտքեր` 43 հազ. դրամ:

4. Գույքը մրցույթով մասնավորեց​նելուց հետո այլ պարտավորություններ ի հայտ գալու դեպքում վաճառողը պատասխանա​տվություն չի կրում:

5. Ընկերությունը 2000-2011 թվականների տնտեսական գործունեության արդյունքում վճարման ենթակա շահութաբաժինների գծով պարտավորություններ չունի:

6. Սահմանել մրցույթի հաղթողին /այսուհետ` գնորդ/ որոշելու հետևյալ պայմանները`

1) գույքի համար առաջարկվող գինը.

2) ներդրումների չափը` տարիների կտրվածքով, 
3) սոցիալական երաշխիքներ, այդ թվում` աշխատատեղերի և միջին աշխատավարձի վերաբերյալ:

7. Հայաստանի Հանրապետության կառավարությանն առընթեր պետական գույքի կառավարման վարչության պետին՝ Ընկերության կողմից անհատույց օգտագործման իրավունքով զբաղեցրած` Հայաստանի Հանրապետության կառավարությանն առընթեր պետական գույքի կառավարման վարչության տնօրինության` Երևան քաղաքի Դ. Անհաղթ 23 հասցեում գտնվող շենքի 5-րդ հարկի 345.0 ք.մ. տարածքի նկատմամբ կնքված պայմանագիրը Հայաստանի Հանրապետության օրենսդրությամբ սահմանված կարգով լուծելուց հետո, այդ տարածքից 120 ք.մ.-ը Հայաստանի Հանրապետության օրենսդրությամբ սահմանված կարգով՝ հինգ տարի ժանկետով վարձակալության իրավունքով տրամադրել գնորդին: 

8. Հայաստանի Հանրապետության կառավարությանն առընթեր պետական գույքի կառավարման վարչության պետին` 

1) մրցույթը կազմակերպել և անցկացնել սույն որոշումն ուժի մեջ մտնելուց հետո եռամսյա ժամկետում՝ Հայաստանի Հանրապետության օրենսդրությամբ սահմանված կարգով.

2) մրցույթի անցկացման օրվանից առնվազն մեկ ամիս առաջ մամուլում և /կամ/ զանգվածային լրատվության այլ միջոցներով հրապարակել ընդհանուր տեղեկություններ ընկերության, մրցույթի անցկացման պայմանների, ժամկետների, մրցույթի մասնակիցներին ներկայացվող պահանջների մասին.

3) գնորդի կողմից առաջարկված գնի, գույքի արժեքի որոշման համար նախատեսված՝ 224 400 դրամի վճարումից հետո մեկամսյա ժամկետում գնորդի հետ կնքել մասնավորեցման պայմանագիր` դրանում նախատեսելով, որ գնորդը պարտավորվում է իր միջոցների հաշվին վճարել տրանսպորտային միջոցների պետական հաշվառման հետ կապված՝ Հայաստանի Հանրապետության օրենսդրությամբ սահմանված գումարներն ու տուրքերը,
4) գնորդի հետ մասնավորեցման մասին պայմանագրի կնքումից հետո, երկամսյա ժամկետում վերջինիս հետ կնքել սույն որոշման 7-րդ կետում նշված տարածքի /120 ք.մ./ վարձակալության մասին պայմանագիր` Հայաստանի Հանրապետության կառավարության 2001 թվականի փետրվարի 22-ի թիվ 125 որոշմամբ սահմանված նվազագույն արժեքով, դրանում նախատեսելով` որ գնորդը պարտավորվում է իր միջոցների հաշվին վճարել անշարժ գույքի նկատմամբ վարձակալության իրավունքի ձեռքբերման և պետական գրանցման հետ կապված՝ ՀՀ օրենսդությամբ սահմանված գումարներն ու տուրքերը:

9. Մրցույթի մասնակցության նախավճարը սահմանվում է մրցույթով մասնավորեցման ենթակա գույքի նվազագույն գնի 5 տոկոսի չափով: Գնորդի կողմից մուծված նախավճարը ներառվում է առաջարկվող գնի մեջ:

10. Գնորդը գույքի վաճառքի գինը պետք է վճարի մրցույթի արձանագրությունն ստորագրվելու օրվանից եռամսյա ժամկետում, Հայաստանի Հանրապետության արժույթով` գույքի վաճառքի գնի 70 տոկոսն ուղղելով Հայաստանի Հանրապետության պետա​կան բյուջե, իսկ 30 տոկոսը` Երևանի քաղաքապետարանի` այդ նպատակով բացված հատուկ հաշվին: 

	“Պետական գույքը մասնավորեցնելու մասին”

  ՀՀ կառավարության որոշման նախագծի հիմնավորում  

	1.
	Անհրաժեշտությունը

	
	ՀՀ ԿԱ պետական գույքի կառավարման վարչության ենթակայության «Քաղաքաշինության գիտահետազոտական և նախագծային ինստիտուտ» ԲԲԸ-ն ընդգրկված է «Պետական գույքի մասնավորեցման 2006-2007թթ. ծրագրի մասին» ՀՀ օրենքի մասնավորեցման առաջարկվող պետական բաժնեմաս ունեցող ընկերությունների ցանկում /ծածկագիր՝ 90022/ և ենթակա է մասնավորեցման «Պետական գույքի մասնավորեցման /սեփականաշնորհման/ մասին ՀՀ օրենքի համաձայն:

	2.
	 Ընթացիկ իրավիճակը և խնդիրները

	
	«Քաղաքաշինության գիտահետազոտական և նախագծային ինստիտուտ» ԲԲԸ-ն մասնավորեցման է ներկայացվում երրորդ անգամ: Առաջին անգամ ըկերության բաժնետոմսերը ներկայացվել են մասնավորեցման աճուրդային եղանակով 24.02.11թ. ՀՀ կառավարության N165-Ն որոշմամբ, իսկ երկրորդ անգամ՝ 24.11.2011թ. ՀՀ կառավարության N1658 որոշմամբ: Աճուրդները չեն կայացել հայտ չլինելու պատճառով: 
2012 թվականի 2-րդ եռամսյակում <<Քաղաքաշինության գիտահետազոտական և նախագծային ինստիտուտ>> բաց բաժնետիրական ընկերության կողմից ներկայացվել է ընկերության գույքի գնահատման համար անհրաժեշտ ելակետային տվյալների փաթեթ (առ 01.04.12թ. դրությամբ), որի հիման վրա կատարվել է ընկերության գույքի գնահատում: Ընկերության բաժնետոմսերի գնահատված արժեքը ստացվել է բացասական մեծություն, քանի որ ընկերության պարտավորությունները /5125 հազ. դրամ/ մեծ են եղել գնահատված ակտիվներից /4485 հազ. դրամ/: Հետևաբար, ընդունված ձևաչափով ընկերությունը չի կարող ներկայացվել մասնավորեցման:

Ընկերության գործունեությունը` գիտություն և նախագծում:
 

Ընկերությունն անշարժ գույք չունի: 

Ընկերությունն ունի`

· մեքենաներ և սարքավորումներ՝ 18 հատ,

· տրանսպորտային միջոցներ՝ 4 հատ,

· արտադրական տնտեսական գույքը, գործիք և այլն՝ 50 հատ:

ընթացիկ ակտիվներ /արագամաշ առարկաներ, դրամական միջոցներ և դրանց համարժեքներ/` 765 հազ. դրամ գնահատված արժեքով:

 աշխատողների թիվը` 3:

07.08.2012թ. գրությամբ <Քաղաքաշինության գիտահետազոտական և նախագծային ինստիտուտ> ԲԲԸ-ի տնօրենի ժ/պ Ա. Խաչատրյանը հայտնել է, որ 2011թ.-ի կեսերից ընկերությունը գործունեություն չի ծավալում, որի արդյունքում ընկերության պարտավորությունները 2012թ.-ին 2011թ.-ի նույն ժամանակահատվածի հետ համեմատած զգալիորեն աճել են /մոտ 3.5 անգամ/: Ընկերությունն  անշարժ գույք չունի: ՀՀ կառավարության 23.07.2003թ. թիվ 987-Ն որոշմամբ անժամկետ անհատույց օգտագործման իրավունքով զբաղեցնում է ք. Երևան, Դ. Անհաղթ 23 հասցեում գտնվող շենքի 5-րդ հարկից 345.0 ք.մ. տարածք: Ա. Խաչատրյանը հայտնել է, որ ընկերության 100% պետական սեփականություն հանդիսացող բաժնետոմսերը աշխատավորական կոլեկտիվը կարող է գնել առավելագույնը 500.0 հազ. դրամով, եթե ընկերությանը անհատույց օգտագործման իրավունքով առնվազն երկու տարի ժամկետով տրամադրվի ներկայիս զբաղեցրած տարածքից առնվազն 120.0 ք.մ. տարածք: Այդ պարագայում ընկերությունը պատրաստ է հատկացված տարածքում կատարել տարածքի երկու տարվա վարձավճարին համարժեք ներդրումներ /տարածքի բարելավում/, վերականգնել ընկերության գործարար համբավն ու նախկին աշխատատեղերը:

 Առաջարկվում է ընկերության 100 տոկոս պետական բաժնեմասը ներկայացնել մասնավորեցման` մրցույթով, բաժնետոմսերի վաճառքի նվազագույն գինը սահմանելով 500 հազ. դրամ: 

	 
	Տվյալ բնագավառում իրականացվող քաղաքականությունը 

	
	Մասնավորեցման ծրագրի կատարման ապահովում

	4.
	 Կարգավորման նպատակը և բնույթը 

	
	Ընկերության մասնավորեցման ճանապարհով նպաստել ընկերության նորմալ գործունեության վերականգնմանը, ընկերությունը սնանկացումից փրկելը:

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ կառավարությանն առընթեր պետական գույքի կառավարման վարչության աշխատակազմի կողմից

	6.
	Ակնկալվող արդյունքը

	
	Ընկերության նորմալ գործունեության վերականգնում, ընկերության մասնավորեցման արդյունքում պետական բյուջեի մուտքերի ավելացում:


	2. Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	
	<<Պետական գույքը մասնավորեցնելու մասին>> Հայաստանի Հանրապետության կառավարության որոշման նախագծի ընդունման կապակցությամբ նախատեսվում է պետական և ՏԻՄ բյուջեներում եկամուտների ավելացում: Նախագծով նախատեսված՝ «Քաղաքաշինության գիտահետազոտական և նախագծային ինստիտուտ» ԲԲԸ-ի բաժնետոմսերի վաճառքի գնի 70 տոկոսը պետք է ուղղվի Հայաստանի Հանրապետության պետական բյուջե, իսկ 30 տոկոսը պետք է ուղղվի Երևանի քաղաքապետարանի` այդ նպատակով բացված հատուկ հաշվին


	3. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1.
	Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:

	2.
	Միջազգային պայմանագրերով ստանձնած պարտավորությունների հետ համապատասխանությունը

	
	--------------------------------------------------------------------------------------------------------------


	4. Տեղեկանք հասարակության մասնակցության մասին

	1.
	Հասարակությանը նախագծի վերաբերյալ իրազեկումը

	
	Նախագծի էլեկտրոնային տարբերակը, մինչև նախագիծը ՀՀ կառավարության նիստի քննարկմանը ներկայացնելը, տեղադրվում է ՀՀ կառավարության ինտերնետային կայքում՝ e-gov.am  հասցեում:

	2.
	Հասարակության մասնակցությունը նախագծմանը և/կամ քննարկումներին

	
	----------------------------------------------------------------------------------------------------------------


	5. Ամփոփաթերթ նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ  

	Առարկության, առաջարկության հեղինակը 
	Առարկության, առաջարկու-թյան ստացման ամսաթիվը, գրության համարը
	Առարկության, առաջարկության բովանդակությունը
	Եզրակա-ցություն


	Կատարված 

Փոփոխություն-ները

	ՀՀ ֆինանսների նախարարություն
	18.09.2012թ. 
թիվ 1/9.1/12071-12
	1 Նախագծի նախաբանում պետք է հղում արվի <<Պետական գույքի մասնավորեցման (սեփականաշնորհման) մասին>> ՀՀ օրենքի /այսուհետ` Օրենք/ 17-րդ հոդվածին, քանի որ <<Քաղաքաշինության գիտահետազոտական և նախագծային ինստիտուտ>> բաց բաժնետիրական ընկերության բաժնետոմսերը մասնավորեցվում են մրցույթով, 
2. 
Նախագծի 8-րդ կետի 4-րդ ենթակետում առաջարկում են ավելացնել դրույթ, որով գնորդը պարտավորվում է իր միջոցների հաշվին վճարել անշարժ գույքի նկատմամբ վարձակալության իրավունքի ձեռքբերման և պետական գրանցման հետ կապված՝ ՀՀ օրենսդությամբ սահմանված գումարներն ու տուրքերը:

3. Նախագծի 7-րդ կետը հստակեցման կարիք ունի: Մասնավորապես, անհասկանալի է, թե վարձակալության իրավունքով տրվող տարածքը ում է սեփականության իրավունքով պատկանում: Վարձակալության տրվող տարածքի մասով` նախկինում անհատույց օգտագործման իրավունքով զբաղեցնող անձի /իրավաբանական անձի/ հետ լուծվել կամ լուծվելու է պայմանագիրը համապատասխան մասով, թե՞ ոչ: Ուստի հաշվի առնելով նշվածը անհրաժեշտ է Նախագծի 7-րդ կետը վերախմբագրել նշված տրամաբանությամբ:
	1. Ընդունվել է:

2. Ընդունվել է:
3. Ընդունվել է:
	1. Նախաբանը խմբագրվել է:
2. 8-րդ կետի 4-րդ ենթակետը խմբագրվել է:

3. 7-րդ կետը խմբագրվել է:

	ՀՀ ԿԱ ԱԳԿ պետական կոմիտե
	02.10.2012թ. թիվ Ե/7.2/5854-12
	Դիտողություններ և առաջարկություններ չկան:
	-
	-

	ՀՀ արդարադատու-թյան նախարարություն
	22.10.2012թ.

թիվ 02/6300-12
	Դիտողություններ և առաջարկություններ չկան:
	-
	-


